
INTRODUZZJONI 

Is-sindromi ta’ predispożizzjoni għall-kanċer huma kundizzjonijiet ġenetiċi li jistgħu jġibu 

magħhom diversi tħassib għall-membri tal-familja affettwati. Minbarra li dawn l-individwi 

għandhom riskju ogħla li jiżviluppaw il-kanċer meta mqabbla mal-popolazzjoni ġenerali, 

ħafna minnhom għandhom ukoll riskju għoli li jkollhom wild bl-istess kundizzjoni. Dan 

jagħmel l-ippjanar tal-familja aktar kumpless. Barra minn hekk, manifestazzjonijiet oħra 

mhux tumurali jistgħu jaffettwaw il-kura klinika kif ukoll il-konsulenza. 

Għalhekk, il-familji jiddependu fuq professjonisti fil-kura tas-saħħa biex jinfurmawhom u 

jiggwidawhom dwar l-għażliet kollha disponibbli. Madankollu, mhux il-professjonisti kollha 

għandhom l-għarfien speċjalizzat meħtieġ biex jipprovdu dan it-tip ta’ konsulenza. 

 

GĦANIJIET TAL-LINJI GWIDA 

L-għan ta’ dawn il-linji gwida huwa li jgħinu lill-professjonisti fil-kura tas-saħħa jipprovdu 

konsulenza rilevanti u fil-ħin lil individwi b’sindromu ta’ predispożizzjoni għall-kanċer. 

 

SOMMARJU 

Il-grupp tal-linji gwida huwa magħmul minn esperti b’esperjenza f’diversi oqsma relatati mal-

kura ta’ individwi b’sindromi ta’ predispożizzjoni għall-kanċer, kif ukoll individwi affettwati u 

r-rappreżentanti tagħhom. Ir-rakkomandazzjonijiet li ġejjin dwar il-konsulenza riproduttiva 

huma bbażati fuq letteratura xjentifika u fuq kunsens ta’ esperti miksub permezz ta’ proċess 

Delphi modifikat. 

Huwa rrakkomandat li lil kull persuna b'sindromu ta' predispożizzjoni għall-kanċer, kif ukoll 

lill-membri tal-familja li għalihom dan ikun rilevanti, tingħatalhom l-opportunità li jirċievu 

konsulenza dwar l-għażliet tagħhom fir-rigward tal-ippjanar tal-familja - imbagħad huma 

jiddeċiedu jekk jaċċettawx jew le. Huwa wkoll irrakkomandat li jkun hemm diversi 

opportunitajiet ta’ konsulenza matul il-ħajja ta’ persuna, peress li l-perspettivi u r-rilevanza 

tal-ippjanar tal-familja jistgħu jinbidlu maż-żmien. 

RAKKOMANDAZZJONIJIET EWLENIN / SOMMARJU TAL-LINJI GWIDA  

Teħid ta’ deċiżjonijiet riproduttivi – kontenut u qafas tal-
konsulenza riproduttiva 

Rakkomandazzj
oni 

Saħħa 

Il-konsulenza riproduttiva għandha tiġi offruta lil kull 
individwu b’sindromu ta’ predispożizzjoni għall-kanċer\\ u 
lill-membri tal-familja rilevanti.* 

1,2, 11 
Qawwija (1,2), 
moderata (11) 

Il-koppji għandhom ikollhom aċċess għal tim 
multidixxiplinari ta’ esperti fil-kura tas-saħħa.   

6, 13 Qawwija 

Ħin tal-provvista tal-konsulenza riproduttiva   

Il-konsulenza riproduttiva għandha tiġi offruta b’mod 
kontinwu, b’diversi opportunitajiet matul il-ħajja, 
idealment tibda qabel il-pjanifikazzjoni tal-familja.   

7, 8 Qawwija 

It-tfal f’riskju għandhom jingħataw konsulenza ladarba 
jilħqu l-età adulta, jew qabel jekk xieraq.   

10 Moderata 

Preżentazzjoni tal-għażliet riproduttivi   

Il-konsulenza riproduttiva għandha tipprovdi 
opportunitajiet ta’ segwitu u aċċess għal appoġġ 
psikoloġiku.   

12, 13 
Moderata 
(12), 
qawwija(13) 

Firxa ta’ teknoloġiji riproduttivi assistiti   

L-għażliet għall-preservazzjoni tal-fertilità għandhom jiġu 
inklużi fil-konsulenza riproduttiva.   

15, 16 
Qawwija (15), 
moderata (16) 

* Il-konsulenza hija partikolarment rilevanti fl-età riproduttiva iżda tista’ tkun rilevanti wkoll f’gruppi ta’ età oħra, bħall-
adolexxenti u individwi anzjani li jkunu qed jinformaw lill-qraba tagħhom. 

 

ĦTIĠIJIET PSIKOLOĠIĊI 

Huwa importanti li wieħed jikkunsidra l-impatt ta’ sindromu ta’ predispożizzjoni għall-kanċer 

fuq il-benessri mentali u soċjali. Dijanjosi tardiva, inċertezza dwar problemi ta’ saħħa fil-futur 

u/jew il-biża' li wieħed jiżviluppa l-kanċer jistgħu jwasslu għal ansjetà jew dipressjoni. Il-ħajja 

b’kundizzjoni kronika tista’ ġġib magħha wkoll sfidi soċjali. Jista' jkun hemm tħassib finanzjarju 

bħall-ispejjeż tal-assigurazzjoni u l-impatt fuq l-impjieg. Jistgħu jinqalgħu wkoll sentimenti ta' 

ħtijau tħassib meta jiġu kkunsidrati pjanijiet biex wieħed jibda familja. 

 

L-indirizzar tal-ħtiġijiet psikoloġiċi tal-pazjenti u l-familji b’sindromi ta’ predispożizzjoni għall-

kanċer għandu jkun element ewlieni tal-kura tagħhom u għandu jkun parti mill-proċess tal-

konsulenza ġenetika. Il-professjonisti fil-kura tas-saħħa għandhom jistaqsu dwar il-benessri 

f’kull kuntatt kliniku u jkunu attenti għal sinjali ta’ ansjetà u dipressjoni. Il-pazjenti għandhom 

jiġu riferuti għal appoġġ professjonali jekk ikun hemm bżonn. Appoġġ bejn il-pari permezz ta’ 

gruppi ta’ appoġġ għall-pazjenti jista’ jkollu wkoll rwol importanti fil-benessri. 

 

 


